
NOMINAL VA REAL YAIM VA UNING 
O‘ZBEKISTON IQTISODIYOTINI 
RIVOJLANTIRISH STRATEGIYASIDAGI 
AHAMIYATI

Ziyodullayev Dilshod Sherzodovich
Toshkent davlat iqtisodiyot universiteti
Moliya fakulteti talabasi
Email: ziyodullayevdilshod65@gmail.com

Ilmiy rahbar: 
Jo‘rayev Toshbolta To‘xtayevich
Toshkent davlat iqtisodiyot universiteti
“Iqtisodiyot nazariyasi” kafedrasi professori, i.f.d.

Annotatsiya: Ushbu maqolada makroiqtisodiy barqarorlikni baholashning asosi bo‘lgan nominal va real yalpi ichki mahsulot 
(YaIM) ko‘rsatkichlari nazariy va amaliy tomondan tahlil qilingan. Tahlillar jarayonida iqtisodiy o‘sishni aniqlashda narxlar 
omili va ishlab chiqarish o‘rtasidagi bog‘liqlik, jumladan, inflatsiya darajasining YaIM ko‘rsatkichlariga ta’siri yoritib berilgan. 
Maqolada milliy iqtisodiyotni rivojlantirish yo‘lidagi strategik maqsadlar uchun real o‘sish sur’atining muhimligi asoslab 
berilgan. Shu bilan birga, iqtisodiy islohotlar samaradorligini oshirishda makroiqtisodiy indikatorlarni aniq hisoblash va 
tahlil qilish bo‘yicha xulosa va takliflar keltirib o‘tilgan.

Kalit soʻzlar: nominal YaIM, real YaIM, iqtisodiy o‘sish, inflatsiya, makroiqtisodiy tahlil, makroiqtisodiy indikator, milliy 
iqtisodiyot, real o‘sish sur’ati.

Abstract: This article provides a theoretical and practical analysis of nominal and real Gross Domestic Product (GDP) 
indicators, which serve as the fundamental basis for assessing macroeconomic stability. The study explores the 
relationship between price factors and production output in determining economic growth, including the impact of inflation 
rates on GDP measures. The significance of real growth rates for achieving strategic goals in the development of the 
national economy is substantiated. Furthermore, the paper offers conclusions and recommendations for the accurate 
calculation and analysis of macroeconomic indicators to enhance the efficiency of economic reforms.

Key words: nominal GDP, real GDP, economic growth, inflation, GDP, macroeconomic analysis, macroeconomic indicator, 
national economy, real growth rate.

Аннотация: В данной статье проводится теоретический и практический анализ номинального и реального 
показателей валового внутреннего продукта (ВВП), являющихся основой оценки макроэкономической 
стабильности. В процессе анализа освещается взаимосвязь между ценовым фактором и объемом производства 
при определении экономического роста, в том числе влияние уровня инфляции на показатели ВВП. Обоснована 
важность темпов реального роста для достижения стратегических целей развития национальной экономики. 
Вместе с тем, представлены выводы и предложения по точному расчету и анализу макроэкономических 
индикаторов в целях повышения эффективности экономических реформ.

Ключевые слова: номинальный ВВП, реальный ВВП, экономический рост, инфляция, ВВП, макроэкономический 
анализ, макроэкономический индикатор, национальная экономика, темпы реального роста.

K I R I S H
Bugungi kunga kelib, globallashuv va raqamli asrda har bir davlat raqobat ostida nafaqat siyosiy, balki 

iqtisodiy tomondan o‘z qudratini mustahkamlashga harakat qiladi. Aksariyat mamlakatlar birinchi o‘rinda 
o‘z iqtisodiy salohiyatini mustahkamlab, barqaror rivojlanishni, uzoq muddat yuksalish fazasida bo‘lishni va 
aholi turmush farovonligini yaxshilashni o‘z oldiga maqsad qilib belgilagan. Ushbu holatlarni o‘rganishda 
va mamlakatning real holatini baholashda yalpi ichki mahsulot (YaIM) eng muqobil va bosh makroiqtisodiy 
indikator bo‘lib xizmat qiladi. Lekin mamlakat iqtisodiyotidagi miqdor va sifat o‘zgarishlarini to‘g‘ri tahlil qilish 
uchun nominal hamda real YaIM ko‘rsatkichlarini o‘zaro qiyoslash va ularni bir-biridan ajrata olish nafaqat ilmiy, 
balki amaliy ahamiyat kasb etadi. 

Ushbu mavzuning fundamental ahamiyati shundaki, nominal YaIM tovar va xizmatlarning ayni vaqtdagi 
qiymatini ifodalasa-da, u ko‘p hollarda raqamlarni sun’iy ravishda yuqori ko‘rsatadi. Bunga sabab, nominal 
YaIMni hisoblash jarayonida inflatsiya va inflatsion jarayonlar ham hisobga olinadi. Biroq, real YaIM narxlarning 
tebranish omillaridan tozalangan holda iqtisodiyotdagi haqiqiy ishlab chiqarish hajmi va samaradorligini ochiq 
namoyon etadi. Shunday ekan, iqtisodiy prognozlarni, islohotlarning natijadorligini xolisona baholashda aynan 
real ko‘rsatkichlarga tayaniladi [1]. Shuni ta’kidlash joizki, mamlakatimizning iqtisodiy o‘sish dinamikasini 
aniqlashda asosiy e’tibor real YaIM ko‘rsatkichiga qaratiladi. 

Bizning fikrimizcha, muntazam ravishda real YaIM ko‘rsatkichlaridan foydalanish maqsadga muvofiq bo‘lar 
edi. Garchi bu ko‘rsatkich iqtisodiyot hajmini nominal raqamlarga nisbatan birmuncha kamaytirib ko‘rsatsa-da, 
iqtisodiy rivojlanishning haqiqiy sifatini va aholining real xarid qobiliyatini xolisona aks ettiradi. Ushbu maqolada 
aynan mana shu qiyosiy jihatlar va ularning O‘zbekiston iqtisodiyoti tahlilidagi o‘rni atroflicha yoritiladi.

M A V Z U G A  O I D  A D A B I Y O T L A R  S H A R H I 
Bugungi kunda iqtisodiyot fanida har bir mamlakatning iqtisodiy farovonligini baholashda nominal va real 

YaIM ko‘rsatkichlarini tahlil qilishga alohida e’tibor qaratiladi. Shu va shu kabi yo‘nalishdagi tadqiqotlar o‘tgan 
asrning birinchi yarmida fan sifatida shakllangan va hozirgacha turli iqtisodiy maktablar vakillari, moliya va iqtisod 
lavozimidagi rahbarlar, universitetlarning professor-o‘qituvchilari tomonidan takomillashtirib kelinmoqda. Ushbu 
tushunchani birinchilardan bo‘lib fanga kiritgan va tizimlashtirgan tadqiqotchi, Nobel mukofoti sovrindori Simon 
Kuznets hisoblanadi. Uning 1934-yilda e’lon qilingan “National Income, 1929-1932” nomli hisoboti iqtisodiy 
o‘sishni aniqlashda muhim burilish yasadi. Kuznetsning fikricha 1934-yilda mamlakatlarning milliy daromadini 
faqat hozirgi narxlar bilan ifodalash iqtisodiyotning real o‘sish sur’atini aks ettirmaydi. Narxlar o‘rtasidagi 
farqlarni chiqarib tashlab hisoblash ko‘pchilik uchun iqtisodiy rivojlanish haqida noto‘g‘ri tasavvur uyg‘otishi 
mumkin. Shuning uchun ham bazaviy davr narxlariga tayanib tahlil qilishni asosiy indikator sifatida taklif etgan. 
Bunday yondashuv iqtisodiyotda ishlab chiqarilgan mahsulot va xizmatlarning haqiqiy hajmini aniqlashga va 
aholi turmush farovonligi darajasini yanada aniqroq ko‘rsatish imkonini bergan [2].

Zamonaviy makroiqtisodiyotning eng nufuzli vakillaridan biri Nicholas Gregory Mankiw o‘zining asarlari, 
darsliklari, xususan, “Principles of Economics” orqali shu nazariyani amaliy jihatdan boyitdi. Mankiw darslikning 
23-bobida (“Measuring a Nation’s Income”) nominal YaIMni joriy narxlardagi ishlab chiqarish hajmi sifatida, 
real YaIMni esa bazaviy yil narxlari asosida hisoblanganda haqiqiy o‘sish ko‘rsatkichi sifatida tabaqalashtiradi. 
Oradagi tafovutni YaIM deflyatori orqali aniqlab, nominal ko‘rsatkichni “narxlar shovqini”dan tozalab, 
iqtisodiyotning real quvvatini ochib bergan [3]. Mazkur nazariya hozirgi vaqtda dunyoning barcha yetakchi 
markaziy banklari va xalqaro moliya tashkilotlari tomonidan qo‘llaniladigan standart hisoblanadi.

O‘zbekistonning milliy iqtisodchi professor olimlari ham ushbu nazariyalarni mahalliy sharoitga moslashtirish 
borasida samarali izlanishlar olib bormoqdalar. Ular o‘zlari tomonidan yaratilgan darsliklar, adabiyotlar va o‘quv 
qo‘llanmalarda nominal va real YaIM haqida atroflicha ma’lumotlar va tahlillar keltirganlar. Jumladan, Jo‘rayev 
Toshbolta To‘xtayevich o‘zining “Iqtisodiyot nazariyasi” darsligida makroiqtisodiy ko‘rsatkichlarni tahlil qilishda 
milliy xo‘jaliklarning tarkibiy o‘zgarishlarini inobatga olish zarurligini ta’kidlaydi. Uning ilmiy qarashlariga ko‘ra, 
bozor iqtisodiyotida narxlarning erkinlashishi, inflatsion yoki deflyatsion jarayonlar nominal YaIM hajmini sun’iy 
ravishda oshirib ko‘rsatishi mumkinligi keltirib o‘tilgan [4]. Shu sababli iqtisodiy strategiyalarni belgilashda va 
mamlakatimizning iqtisodiy qudratini raqamlarda ifoda etishda bir xil ko‘rsatkich, xususan, real sektor o‘sishiga 
tayanish maqsadga muvofiq bo‘ladi. O‘rganilgan nazariy manbalar va iqtisodchi professor olimlarning fikrlarini 
yaxlit qilgan holda aytish mumkinki, ular tomonidan ilgari surilgan g‘oyalarda mantiqiy hamohanglik mavjud. 
Yuqorida keltirilgan yondashuvlar tahlili shuni tasdiqlaydiki, mamlakatning haqiqiy iqtisodiy quvvatini faqatgina 
xalqaro reytinglarda nominal YaIM orqali emas, balki narxlar tebranishidan xoli bo‘lgan holda real ko‘rsatkichlar 
orqali baholash lozim. Aynan bizning tadqiqotimizda “O‘zbekiston – 2030” strategiyasi doirasida texnologik 
o‘sish modelini yaratishda bosh metodologik poydevor bo‘lib xizmat qiladi.

Xabarimiz bor, Oʻzbekiston Respublikasi Prezidentining 2026-yil 16-fevraldagi “Mamlakat taraqqiyotining 
2030-yilgacha moʻljallangan ustuvor yoʻnalishlari doirasida islohotlarni izchil davom ettirish va yangi bosqichga 
olib chiqishning qoʻshimcha chora-tadbirlari toʻgʻrisida”gi PF-21-son1 Farmoni “O‘zbekiston – 2030” strategiyasini 
amalga oshirish bo‘yicha davlat dasturini yangi talablar asosida takomillashtirish maqsadida qabul qilindi. Asosiy 
iqtisodiy masala sifatida barqaror iqtisodiy o‘sish orqali daromadi o‘rtachadan yuqori bo‘lgan davlatlar qatoridan 
o‘rin olish etib belgilandi. Xususan, strategiyaning quyidagi bandlari tadqiqotimizning amaliy ahamiyatini belgilab 
beradi:

• Iqtisodiy hajmni kengaytirish;
• Ishlab chiqarishda texnologik burilish;
• Raqamli texnologiyalarning iqtisodiyotdagi ulushi;
• Makroiqtisodiy barqarorlikni ta’minlash.
Strategiyada mamlakatimiz inflatsiyasini 5 foizlik target darajasiga tushirish vazifasi qo‘yilgan. Bu esa N.G. 

Mankiw nazariyasidagi “narxlar shovqini”ni kamaytirish orqali nominal YaIMni real YaIMga yaqinlashtirishga 
xizmat qiladi [5].

T A D Q I Q O T  M E T O D O L O G I YA S I 
Maqolada iqtisodiy o‘sish ko‘rsatkichlarini tahlil qilish va “O‘zbekiston – 2030” strategiyasi doirasidagi 

texnologik modelga o‘tish hamda tizimli baholashga qaratilgan. Tadqiqot jarayoni quyidagi metodologik 
bosqichlar va usullarni o‘z ichiga oladi:

•	 Manbalar tahlili;
•	 Statistik, normativ va huquqiy bazalar;
•	 Dinamik qatorlar tahlili;
•	 SWOT tahlili;
•	 Sintez va abstraksiyalash.

T A H L I L  V A  N A T I J A L A R
Bizga ma’lumki, nominal va real YaIMni hisoblashda YaIM deflyatoridan foydalanamiz. YaIM deflyatori 

quyidagicha aniqlanadi:
 
Quyidagi jadvalda oxirgi 3 yillikning nominal va real YaIM keltirilgan. Bu jadval orqali ikki ko‘rsatkich 

orasidagi farq va mamlakatimizning iqtisodiy o‘sish sur’atini, aholining turmush darajasini tahlil qilishimiz 
mumkin (1-jadval) [6]. 

1-jadval. O‘zbekiston Respublikasining so‘nggi 3 yillikdagi makroiqtisodiy ko‘rsatkichlari2

Ko‘rsatkichlar 2023-yil 2024-yil 2025-yil

Nominal YaIM (mlrd. so‘m) 1261806,0 1535431,7 1849650,0

Real YaIM (mlrd. so‘m) 1107683,3 1346046,6 1653654,2

Nominal va real YaIM orasidagi 
farq (mlrd. so‘m) 154122,7 189385,1 195995,8

Iqtisodiy o‘sish sur’ati (foizda) 106,3 (+6,3%) 106,7 (+6,7%) 107,7 (+7,7%)

Yuqoridagi jadvalda ko‘rinib turibdiki, “O‘zbekiston – 2030” strategiyasida belgilangan zamonaviy modelga 
o‘tish va barqaror iqtisodiy o‘sish sur’atlariga mos keladi.

Iqtisodiyot barqaror o‘sishda turli xil imkoniyatlar bilan birga turli qiyinchilik va xavf-xatarlarga duch keladi. 
Unda SWOT tahlilidan foydalanish ularni oldindan tahlil qilish imkonini beradi (1-rasm) [7].

1	  https://lex.uz/uz/docs/-8050769
2	  Muallif ishlanmasi

1-rasm. Barqaror iqtisodiy o‘sishning SWOT tahlili3

Bundan tashqari, Markaziy bankning monetar siyosati ham iqtisodiy o‘sishga ta’sir ko‘rsatadi. Ushbu tahlil 
va natijalar ham taklif etilayotgan yechimlar tarkibiga kiradi (2-rasm) [8].

2-rasm. Markaziy bankning monetar siyosati (iqtisodiy o‘sishga ta’siri)4

Yuqorida keltirib o‘tilgan barcha tahlillar va natijalar iqtisodiy o‘sishga bevosita va bilvosita ta’sir qilishini 
hisobga olish kerak. Chunki ayrimlari tezda ta’sir ko‘rsatib, natija ko‘rsatsa, boshqalari esa ma’lum vaqt 
davomida, bosqichma-bosqich ta’sir ko‘rsatadi. Bularning barchasi sof iqtisodiy o‘sishga xizmat qiladi. Ularni 
real YaIMda hisoblash bu natijalarni, xususan, aholi farovonligi, milliy iqtisodiyotimizning qudratini yanada 
aniqroq ko‘rsatadi.

Xarajatlarni kamaytirishimiz kerak. Hozirda bizning iqtisodiyotimiz “xarajat > daromad, xarajat = daromad” 
ko‘rinishida [9]. Biz buni yuqorida keltirib o‘tilgan yechimlar asosida “xarajat < daromad” holatiga keltirsak va 
haqiqiy natijani haqiqiy sonlarda ko‘rsata olsak, natijada strategiyamizda belgilangan o‘rtadan yuqori daromadli, 
kerak bo‘lsa yuqori daromadli millat bo‘lib shakllanishga erishgan bo‘lamiz.

3	  Muallif ishlanmasi
4	  Muallif ishlanmasi

X U L O S A  V A  T A K L I F L A R
Xulosa qilib aytadigan bo‘lsak, nominal va real YaIMni o‘z o‘rnida qo‘llashimiz (asosan real YaIM) va 

iqtisodiy o‘sishga evolutsion tarzda o‘tishimiz kerak. Bular orqali mamlakatimiz ko‘zlagan maqsadiga erishadi, 
aholi turmush darajasi yaxshilanadi. Kuchli tomonlarimizni aniqlab, ular orqali bajarish mumkin bo‘lgan 
imkoniyatlardan foydalanishimiz va kuchli bo‘lmagan tomonlarimizni bilgan holda, kelajakda yuz berishi 
mumkin bo‘lgan xavf-xatarlarga tayyor turishimiz lozim. Buning uchun aniq maqsad belgilab, mukammal 
tuzilgan strategiya asosida iqtisodiyotni texnologik-zamonaviy modelga o‘tkazish kerak. Nominal va real YaIM 
o‘rtasidagi farqni qisqartirib, kam xarajat qilib, ko‘proq mahsulot ishlab chiqarish va xizmat ko‘rsatishni amalga 
oshirishimiz zarur. Bular orqali ijobiy tomonlar shakllanadi. Ammo salbiy tomonlarni ham unutmaslik kerak. Shu 
o‘rinda quyidagi takliflarni keltirib o‘tish mumkin:

• Resurslar hisobiga iqtisodiy o‘sishga erishmasligimiz kerak. Chunki bir tomondan resurslar ko‘payib 
boraversa, boshqa tomondan iqtisodiy o‘sish yuzaga kelsa, bu sof iqtisodiy o‘sish va aholining turmush 
darajasining yaxshilanishi bo‘lmaydi. Shuni inobatga olish yanada maqsadga muvofiq bo‘ladi.

• Ko‘proq songa emas, sifatga urg‘u qaratishimiz kerak. Bunga Adam Smithning “ko‘rinmas qo‘l” nazariyasi 
ham misol bo‘ladi. Natijada sof raqobatli muhit yuzaga keladi. Odamlar o‘z manfaatini ko‘zlab, iqtisodiyotni o‘zi 
bilmagan holda rivojlantiradi. Bu nominal va real YaIM o‘rtasidagi farqni qisqartirishga xizmat qiladi.

Mamlakatimiz barqaror iqtisodiy o‘sishga erishmoqda. Buni yanada mukammallashtirish uchun harakat 
qilinsa, maqsadimizga belgilangan muddatdan ancha oldin erishish mumkin.

